PROF. DR. TON SMERDEL ¥

LEGENS PINDARUM

Saepius legens Pindarum poétam invenio multa quae dilucide dicunt tantas
generationes tempore antiquo posteaque opera eius legisse etiam insuper plures
notos ignotosque poétas inspirationem ad opera aut carmina sua pulchre, apte
aut inepte ex carminibrs eius hausisse.

Exempli gratia, lectitans secundum carmenex Epiniciis olympia-
cis Theroni Agrigentino victori curru dedicatum, in singularem poéticamque
Pindari evocationem illustrantem vitam futuram post mortem hominum incidi.
Quae evocatio Pindari, tota abstracta, coniunctionem cum illis opinionibus ac
fide Orphicorum Pythagoreorumque verissimilem habet, quia verba poética in hoe
sensu dedicata Theroni, personalis opinio et persuasio revera ipsius poétae Pin-
dari sunt. Haec omnia etiam cum mysteriis Eleusiniis coniuncta, nam Pindarus
putat inter hanc in terra vitam et illam post obitum quandam purgationem
existere, donec anima iustorum mortuorum in Insulas beatorum ve-
niat, nam in fragmento threni Hippocrati Atheniensi dedicato haec suo modo
canit !:

In carmine Theroni dedicato evocatio vitae futurae mortuorum epodo ter-
tio (vv. 55 et s qu.) incipit et fine partis quartae eiusdem carminis excipit,
id est cum versu 80 :

1) Editionem carminum ac fragmentorum Pindari
secuti sumus quam edidit Oskar Werner 1969—(Pindar—
Siegesgesdnge und Fragmente—griechisch und deut-
sch—Ernest Heimeran Verlag in Muenchen)

Auctoritatem horum versuum iungere possumus cum illis ex fragmento
threni (Frg. 107), ubi vita iustorum futura descripta :

2) Conf,: Plutarchus, Consol ad Apoll. XXXV, p. 120;
deinde id. a. De latent. viv. VII, p. 1130 et: quomodo adulesc.
II, p. 17.

Versus Pindari ex carmine secundo Epiniciorum (vv. 62-75) concordant
in natura sua cum illis in fragmento 107, sed tamen evocatio in carmine plus
spiritualis est ac connexionem cum versibus fragmento threni 110 habet :

Pindarus in epinicio olympiaco (vv. 55 et se qu.) imaginem poéticam
de stella fulgente in anima hominis evocat, quae sola luce sua veram visionem
vitae futurae potest excitare ; idem desiderat evocare visione v. 62 et sequ.
deinde etiam cum imagine illa poétiea in threni fragmento 107.

Imitationem aut resonantiam lectionis versuum, quos supra memoravimus,
praecipue illorum in carmine olympiaco ex Epiniciis secundo (vv. 61
et sequ.) inveniin epigrammate scripto ab ignoto poéta Romae in saeculo
tertio post Ch. n. dedicato puero Protae 3 ubi ignotus poeta cecinit:

Avuctor epigrammatis, ut possumus ex comparatione versuum eius cum
illis Pindari conspicere, tantum aliquas imagines ex eo sumpsit, sed permixtas,
ut visionem quasi lyricam vitae beatorum secundum opinionem Orphicorum
exprimeret quadam apta coniunctione cum cogitationibus religionis christianae,
quod ex verbis : &g auetvova x&pov | xal valeig paxdpwv vicoug Bahiy évi moA-
Aj . .. xaxdv Extoolev dmdvtwv . . . et illis sequentibus praecipue patet : {dderg

YéynPog | &vBeotv &v podaxoiot . . . opinionem eandem ignotus poéta ut Pindarus
miro modo in epigrammate suo exprimit.

Collatio versuum Pindari cum illis ignoti poétae forsan possit non solum
fortuitam lectionem carminum Pindari, sed etiam demonstrare, quantum assecta-
tores Orphicorum locos electos poétarum in vita eorum privata ac cultu
aestimaverint. Zagreb —_ Jugos]avia

3) Conf. Keibel, Epigrammata Graeca ex lapidibus
conlecta, Berlin 1878, 649 et Griechische Inschriften als
Zeugnisse des privaten uoeffentlichen Lebens, griech-
deutsch. ed. Gerhard Pfohl (1965—Heimeran Verlag—Muenchen),
p. 41.



